
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ოtt, აააvi পাষাণের কথা । ہسپان
অৰ্চিত হইতেছে, গন্ধে ও পুষ্পে গর্ভগৃহের পথ আচ্ছন্ন হইয়া রহিয়াছে। উষাকালে পক্ষিগণের শব্দে সে সমস্ত চিন্তা দূর হইয়া যাইত, অল্পক্ষণ পরেই নিষ্ঠুর আলোক আসিয়া আমাদিগের বর্তমান অবস্থার কথা স্মরণ করাইয়া দিত; দেখিতাম, স্তুপের পরিবর্তে শিশিরসিক্ত তৃণদল বন্ধুর মৃৎপিণ্ডকে আচ্ছন্ন করিয়া রহিয়াছে। কেবল যুদ্ধক্ষেত্রে মাংসবিহীন নরদেহপঞ্জরের স্থায় কয়েকখণ্ড পাষাণ মন্তক উখিত করিয়া আছে।
মনে হইল, দূরে কে যেন বহুকষ্টে পদচারণা করিতেছে, তাহার চরণদ্বয় আর যেন তাহাকে বহন করিতে অক্ষম;--দেহভার ক্লিষ্ট হইয়া সে ব্যক্তি পুনঃ পুনঃবিশ্রাম করিতেছে, ও পরীক্ষণেই আবার যেন কোন আশায় অনুপ্রাণিত হইয়া পথ অতিক্রম করিবার চেষ্টা করিতেছে । সে নিকটে আসিলে দেখিলাম, জীর্ণবাসপরিহিত দশনহীন, শুক্লকেশ, লোলচন্ম জনৈক মনুষ্য স্তুপাভিমুখে অগ্রসর হইতেছে। স্তুপের মৃৎপিণ্ডের সন্নিধানে আসিয়া সে সর্ব্বপ্রথমেই আমাকে দেখিতে পাইল ; কারণ, আমার মস্তক সর্ব্বাপেক্ষা উচ্চ ছিল। আমার নিকটে আসিয়া বৃদ্ধ যেন যন্ত্রণা হইতে মুক্তি পাইল, সে পাষাণে পৃষ্ঠ সংলগ্ন করিয়া বহুক্ষণ বিশ্রাম করিল। তাহার পর ধীরে ধীরে স্তুপ ও বেষ্টনী পরিক্রমণের পথ প্রভৃতি পরীক্ষা করিয়া দেখিল ও আমার নিকট প্রত্যাগমন করিয়া উপবেশন করিল। সমস্ত দিন বুদ্ধ ংসাবশেষ পর্য্যবেক্ষণ করিল। কোন স্থানে স্থানচ্যুত স্তম্ভ আৰ্দ্ধপ্রোথিত অবস্থায় দৃষ্ট হইতেছে, কোন স্থানে ভগ্ন সূচীর আশ্রয়ে মঙুককুল আশ্রয়লাভ করিয়াছে, ভগ্নশীৰ্ষতোরণাস্তম্ভের শীর্ষদেশে বিহঙ্গম নীড় রচনা করিয়াছে, যে স্তম্ভগুলি দণ্ডায়মান আছে তাহাদিগের বিকল অঙ্গ অগ্নির প্রচণ্ড উত্তাপ ও দাহিকাশক্তির পরিচয় জ্ঞাপন করিতেছে, সুচীতে ও স্তম্ভে ক্ষোদিত চিত্রগুলি স্কুণের অন্ত্র ও অগ্নির আক্রমণে বীভৎস আকার ধারণ করিয়াছে ; আলেখ্যগুলিতে ভগ্নশির বা ছিন্ননাসা মনুষামূর্ত্তিনিচয় স্তুপের ও বেষ্টনীর বর্তমান অবস্থা জ্ঞাপন করিতেছে। অৰ্দ্ধভগ্ন কোন স্তন্তদ্বয়ের শীর্ষদেশে বৃক্ষশাখা স্থাপিত করিয়া, ইতস্ততঃ বিক্ষিপ্ত পাষাণখণ্ডের সাহায্যেও বন হইতে কুশ সংগ্রহ করিয়া সন্ধ্যার প্রাঙ্কালে বৃদ্ধ এক অপূর্ব কুটীয় রচনা করিল এবং সূর্য্যালোক বিলুপ্ত হইবার পূর্বে তন্মধ্যে শুষ্ক দর্ভের শয্যায়চনা করিয়া বিশ্রামলাত করিল। তদবধি বৃদ্ধ আমাদিগের নিত্যসহচর হইল। সে প্রভাতে डेवि! यांौम नशंप्नत्र थोडश्डि यू व मौप्ड बाम कब्रिना जांनिष्ठ ७ बड़गूत्र 'সংগ্রহ করিয়া মৃৎপিণ্ডের অৰ্চনা করিত, তাহার পর দিবা দ্বিপ্রহর অবধি আমার

		 এই পাতা শেষ সম্পাদিত হয়েছে ১৬:১৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

